
Møteprotokoll 
 
 

Utval: Nasjonalparkstyret for Jotunheimen og Utladalen 
Møtestad: Gjendesheim Turisthytte 
Dato: 11.06.2024 
Tidspunkt: 12:00 - 16:00 

 
 
 

Følgjande faste medlemmer møtte: 

Namn Funksjon Representerer 

Leif Solemsli Leder VANG 
Harald Sve Bjørndal Medlem VÅGÅ 
Trude Brosvik Medlem VLFK 
Geir Arve Sandvik Medlem LUSTER 
Christian Sønstlien Nestleder ÅRDAL 
Åse Harjo Øvstegård Medlem IFK 

 

Følgjande medlemmer hadde meldt forfall: 

Namn Funksjon Representerer 

Marit Sletten Medlem LOM 
 

Følgjande varamedlemmer møtte: 

Namn Møtte for Representerer 

Kjell Brandsar Marit Sletten LOM 
 

Merknader: 

Stein Olav Windingstad, SNO, deltok i møtet.  
 

 
 

Andre frammøtte: 

Namn  

Kari Sveen  
Eldrid Nedrelo  

 
 
Underskrift: 
 
Vi stadfestar med underskriftene våre at det som er ført på dei sidene vi har signert i 
møteboka, er i samsvar med det som blei vedteke på møtet. 
 
 
 
Leif Solemsli (sign.) Åse Harjo Øvstegård (sign.) 
 
________________ ______________________ 
 



Saksliste 

Utvalgs- 

saksnr 

Innhold Lukket Arkiv- 

saksnr 

ST 21/2024 Godkjenning av innkalling og dagsorden   

ST 22/2024 Referatsaker   

RS Vedtak i klagesak - Jotunheimen NP - snødekt mark 
- øvingsplan - kjentmannskøyring - 
skredfarevurdering - Luster Røde Kors Hjelpekorps 

 2023/14852 

RS Søknad endring Alternativ 2 Rørgatetrase 
Memurubu Kraftverk 

 2018/618 

RS Gjendebu- Søknad om nedgraving av tank  2024/6568 

ST 23/2024 Delegerte vedtak   

 3/2024 Delegert vedtak - Jotunheimen NP - Dispensasjon - 
2024-2027 - Motorferdsel for drift av Gjertvasshytta 
- Luster Austre Fjellstyre 

 2024/3576 

 4/2024 Delegert vedtak - Tillatelse - Jotunheimen 
nasjonalpark - 2024 - Bruk av helikopter for 
transport av personell, materialer og utstyr til 
Fannaråkhytta - DNT Oslo og Omegn 

 2024/2604 

 5/2024 Jotunheimen NP - Dispensasjon - Motorferdsel - 
2024 - Helikopter - Opprydding Fannaråkhytta - 
DNT Oslo og Omegn 

 2024/5035 

 6/2024 Søknad - Jotunheimen NP - TV-serie - filming fra 
toppen av Rasletinden - NRK 

 2024/3561 

 7/2024 Utkjøring av saltstein for Russdalen beitelag  2023/4357 

 8/2024 Delegert vedtak - Jotunheimen nasjonalpark - 
Dispensasjon - Motorferdsel - 2024-2025 - Stikking 
av vinterløype Memurubu - Leirvassbu - Leirvassbu 
Fjellstue og Memurubu turisthytte 

 2024/3556 

 9/2024 Delegert vedtak - Jotunheimen NP - Dispensasjon - 
Motorferdsel 2024 - Restaurering/utskifting av bru 
over Storåe ved Gjendebu - DNT Oslo og Omegn 

 2024/2989 

 10/2024 Delegert vedtak - endra kjøretrase april 2024 - 
ØKOSTOR: Prøvetaking på Gjende og behov for 
endret kjørerute inn til prøvepunktet 

 2021/4855 

 11/2024 Delegert vedtak - Jotunheimen NP - dispensasjon - 
motorferdsel - 2024 - snødekt mark - vedlikehald av 
båtnaust ved Langvatnet - Langvatnet Båtlag A/L 

 2024/5141 

 12/2024 Delegert vedtak - Utladalen LVO - Dispensasjon - 
Motorferdsel - 2024 - Transport av materialar og 
utstyr på Vettisvegen - DNT Oslo og Omegn 

 2024/4765 

 13/2024 Delegert vedtak - Utladalen LVO - dispensasjon - 
motorferdsel - Helikopter - 2024 - Utskifting av 
stolpar på kraftlinje - Straumnett 

 2024/5896 



 14/2024 Søknad - Jotunheimen NP - helikopter - vedlikehald 
av tak på fjellstyrehytte ved Langvatnet - 
Langvassbua - Lom fjellstyre 

 2024/6024 

ST 24/2024 Utladalen LVO - dispensasjon – 2024-25 - Riving og 
gjenoppbygging av hytte ved Kyrkjevatnet - Årdal 
Jeger- og Fiskarforening 

 2024/6026 

ST 25/2024 Jotunheimen NP - dispensasjon - 2024-25 - 
Ombygging av brygge ved Gjendebu - Gjendebåten 
AS v/ Nordplan 

 2024/4772 

ST 26/2024 Nasjonalparkstyret for Jotunheimen og Utladalen - 
Endring av reguleringsplan Gjendeosen - 
Reinsvangen - Innspel til oppstartmelding 

 2019/13191 

ST 27/2024 Utladalen LVO - dispensasjon - 2024 - tiltak i Skåri - 
Skilting for nasjonalparksenter - Utladalen Naturhus 

 2024/5299 

ST 28/2024 Orienteringssaker   

ST 29/2024 Eventuelt   

 

  



ST 21/2024 Godkjenning av innkalling og dagsorden 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Det vart stilt spørsmål om ettersendt sak om skilting ved Utladalen Naturhus kunne setjast opp 
for behandling. 
 

Vedtak 

Innkalling og dagsorden godkjent, med tillegg av ettersendt sak som sak 27 på saklista. 
Åse Harjo Øvstegård vart vald til å signere protokollen saman med styreleiar. 
 
 
 
 

ST 22/2024 Referatsaker 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Kari Sveen orienterte om at klagesaka frå Luster Røde Kors Hjelpekorps er sendt tilbake til 
nasjonalparkstyret for ny handsaming.  
Før nasjonalparkstyret kan fatte nytt vedtak, må saka også handsamast av politiet for å avklare 
om politiet vil godkjenne ID 26 som del av øvingsplanen.  
 

Vedtak 

Nasjonalparkstyret tok referatsakene til orientering. 
  
 
 
 

ST 23/2024 Delegerte vedtak 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Det er ønskjeleg å få informasjon om utfall i dei delegerte sakene. 
Det bør gå fram av overskrifta på saka om dispensasjon er innvilga, delvis innvilga eller 
avslått.  
 



Vedtak 

Delegerte saker vart tekne til orientering. 
 
 
 
 

ST 24/2024 Utladalen LVO - dispensasjon – 2024-25 - Riving 
og gjenoppbygging av hytte ved Kyrkjevatnet - Årdal Jeger- 
og Fiskarforening 

Innstilling frå forvaltar 

Nasjonalparkstyret for Jotunheimen og Utladalen gjev med heimel i § 3 pkt 1.3 n) i 

verneforskrift for Utladalen landskapsvernområde dispensasjon til Årdal JFF for riving av den 

gamle hytta ved Kyrkjevatnet og oppføring av ny hytte på same plassen. Eksisterande bygg har 

ikkje nokon kulturhistorisk verdi, og er i tillegg vurdert som for dårleg til å kunne setjast i stand. 

Med heimel i naturmangfaldlovas § 48 blir det gjeve løyve til utviding av arealet på den nye 

hytta til to rom med innvendig storleik 10,4 m2 og 8,1 m2. 

Vilkår for løyvet: 

1.Hytta kan oppførast innan ytre mål for reisverk med 5,1 x 4,1 m. I tillegg kjem vindsperring, 

utlekting og kledning, noko som gjev samla mål på ytterveggene inntil  

5,15 x 4,15 m, eller ca 21,4 m2 BYA 

2.Det blir ikkje opna for takoverbygg 1 meter ut frå veggen, da dette vil vera i strid med føringar 

om byggeskikk i verneforskrifta § 3 pkt. 1.3 siste ledd og i forvaltningsplanen kap. 8.2. 

Takutstikket ville i tillegg medføre at auken i storleik i høve til eksisterande hytte ville bli 

uforholdsmessig stor. Takutstikket vil og gje eit anna uttrykk i landskapet.  

3.Farge og materialval skal bidra til at hytta skal gå mest mogleg i eitt med landskapet - jf. 

verneformål om landskapet og verneforskrifta § 3 pkt. 1.3 siste ledd. Fargen skal vera den 

same som på eksisterande hytte og utedo, eller naturfarge i den mørke og varme delen av 

fargeskalaen. Ved eventuell endring av farge frå eksisterande skal også utedoen påførast 

den nye fargen (brun/grå). Vindskier og dør skal ha same farge som veggene. Takmateriale 

er shingel eller takpapp i skifergrå farge. 

4.Nybygget skal oppførast rett inntil den gamle hytta, i tråd med situasjonsplan. 

5.Den gamle hytta skal rivast straks etter byggeperioden er avslutta, og rivingsmaterialar 

fraktast ut av verneområdet saman med utstyr og materialrestar etter nybygget, jf. 

verneforskrifta § 3 pkt. 7.1. 

6.Tomta etter gamle hytta skal ryddast og setjast i stand til mest mogleg naturleg terreng. 

7.Årdal JFF er ansvarlege for vedlikehald av hytta. Dersom foreininga blir oppløyst, må hytta 

fjernast eller søkast godkjent for bruk i regi av fjellstyret eller ein organisasjon som opnar for 

at allmenta får tilgang til hytta gjennom utleige. Hytta blir godkjent etter verneforskrifta som 

jakt- og fiskebu for Årdal JFF, men ikkje for bruk som privathytte.  

  

--- slutt på innstilling --- 



Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

 

Vedtak 

Samrøystes som innstillinga. 
 
 
 
 

ST 25/2024 Jotunheimen NP - dispensasjon - 2024-25 - 
Ombygging av brygge ved Gjendebu - Gjendebåten AS v/ 
Nordplan 

Innstilling frå forvaltar 

Med heimel i verneforskrift for Jotunheimen nasjonalpark § 3 pkt. 1.3 a) får Gjendebåten 

AS v/ Harald Rune Øvstedal dispensasjon for utviding av brygga ved Gjendebu i tråd 

med søknad av 16.04.24 frå Nordplan AS. Utvidinga er nødvendig for tilpassing til den 

større båten Kåre Johan og for auka sikkerheit for passasjerane. 

  

Dispensasjonen er gitt med følgjande vilkår: 

•Utvida brygge får total storleik på 6 x 20 meter. Den nye delen utgjer 3 x 20 meter, og blir 

bygd til på austsida av den eksisterande brygga, jf. teikning og situasjonsplan. 

•Brygga utførast i malmfuru, og vil bli steinsett / forankra med tilført stein. 

•For den synlege steinsettinga inn mot landkanten skal det brukast stein med farge som 

liknar mest mogleg på steinen i nærområdet til brygga. 

•Nasjonalparkforvaltar får fullmakt til å gje dispensasjon for nødvendig motorferdsel knytt til 

byggearbeidet når transportplanen er avklara. 

  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

 

Vedtak 

Samrøystes som innstillinga. 
 



 
 
 

ST 26/2024 Nasjonalparkstyret for Jotunheimen og Utladalen 
- Endring av reguleringsplan Gjendeosen - Reinsvangen - 
Innspel til oppstartmelding 

Innstilling frå forvaltar 

Nasjonalparkstyret for Jotunheimen og Utladalen viser til våre tidlegare uttaler angåande 

reguleringsplanprosessar for Gjendeosen – Reinsvangen, der det i uttaler av 24.02.2017 og 

28.06.2019 har vorte understreka at området rundt turistveganlegget ved Gjende må 

tilretteleggast slik at ein får ei tydeleg kopling mellom serviceanlegget ved brygga og turstigen 

langs Gjende som går inn i nasjonalparken. Turen langs vatnet representerer eit viktig tilbod for 

dei som ikkje tek fatt på den krevjande turen over Besseggen. 

Gjende, med Besseggen som trekkplaster, er den mest nytta innfallsporten til Jotunheimen 

nasjonalpark, og det er viktig at naturopplevingar tilpassa ulike grupper blir gjort synlege for dei 

besøkande. Dette vil vera i samsvar med besøksstrategien for nasjonalparken. 

Det er noko uheldig at ny brønn er lagt i gangvegtraseen i gjeldande reguleringsplan frå 2020, 

men så lenge det blir gjort terrengtilpassingar slik at ein får ein tydeleg gangsti på utsida av 

servicebygget og vidare vestover mot nasjonalparken vil prinsippet om gangvegtrase langs 

Gjende vera tilfredsstillande ivareteke. Det vil vera viktig med ei god linjeføring og romsleg 

passasje for dei som ønskjer å gå langs vatnet. Fri ferdsel langs vassdraget må oppretthaldast, 

og gangvegen må ikkje innskrenkast eller sperrast av utemøblar eller liknande langs 

kortveggen på sørsida av servicebygget mot Gjende.    

  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Styret såg på tilrettelegginga som er utført innan området for reguleringsendring ved synfaring 
på Gjendeosen. 
 

Vedtak 

Samrøystes som innstillinga. 
 
 
 
 



ST 27/2024 Utladalen LVO - dispensasjon - 2024 - tiltak i 
Skåri - Skilting for nasjonalparksenter - Utladalen Naturhus 

Innstilling frå forvaltar 

Utladalen nasjonalparksenter / Stiftinga Utladalen Naturhus v/ Arnt Otto Øygarden får med 

heimel § 3 pkt. 1.3 e) i verneforskrift for Utladalen av 14.11.2014 løyve til standard skilting ved 

Skåri, i samsvar med krav frå Miljødirektoratet for eit autorisert informasjonssenter. 

Dispensasjonen vert gjeve med følgjande vilkår: 

•Det blir gjeve løyve til inntil to vegghengte skilt i storleik 70 x 100 cm, som er standard for 

veggskilt for nasjonalparksenter. Det kan ikkje nyttast større veggskilt enn fastsett standard 

i designmanualen. 

•Oppføring av 3 stk. frittståande skiltstativ i malmfuru eller cortenstål, for ståande 

informasjonsplakatar i standard storleik 70 x 100 cm. Skilta plasserast til høgre for 

inngangen til tunet, enten på linje langs vegen eller skråstilte slik at informasjonen møter 

dei besøkande på ein god måte.  

•Alle skiltstativ / plakatar skal vera i tråd med designmanualen for Norges nasjonalparker 

•Fundamentering og utforming av frittståande skilttavler ved inngang til tundet krev også 

godkjenning av Årdal kommune som myndigheit etter plan- og bygningslova. 

  

Det blir med heimel i verneforkskrifta § 3 pkt. 6.3 g) gjeve løyve til nødvendig transport av 

utstyr/materialar og bruk av maskinar i samband med fundamentering og oppsett av skilta. 

  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Geir Arve Sandvik føreslo at det kan vera eit alternativ å plassere skiltet nede på veggen på 
fjøsbygningen, på gråsteinsmuren. 
Christian Sønstlien føreslo at det kan vera informasjon på begge sider av skilttavlene, men at 
informasjon på norsk og engelsk blir formidla på same plakaten, i tråd med malen. 
 

Vedtak 

Samrøystes som innstillinga, og med tilleggsvilkår om at: 

• det eine skiltet på fjøsveggen kan plasserast nede på veggen på fjøsbygningen, på 
gråsteinsmuren. 

• det kan vera informasjon på begge sider av skilta, men då med både norsk og engelsk 
tekst på kvar plakat.  

 
 
 

https://www.facebook.com/utladalen?__cft__%5b0%5d=AZVLymIIdZYPvyojAv9vXBOwZmLHwakF3S5YFiL55kwdFDD3VmLmq1KGclNe_xUFFCJSt8ZspfQtgctQ3V5rr63_28a9fFroimMdLFJLIM6NtL-Bbbpon0VOYUS1FSXlfHhsPXHkzKCOeNTgxShUYXBknln9jWlVA2cr_covdITkFqkL0OjXG4ZE9XUpMSZiu-MEI9HOsNinbrB0v31t7mC-ruD1utJ5Pcw-YPRlAdDIjJ5A7ZEUew795unySg2aKf4&__tn__=-UC%2CP-R


 

ST 28/2024 Orienteringssaker 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

 
1. Leif Solemsli, Kari Sveen og Geir Arve Sandvik refererte frå møte med Luster Røde 

Kors Hjelpekorps den 04.06.23. Nasjonalparkstyret får tilsendt kopi av møtereferatet.  
  

2. Orientering om to søknader som har kome inn rett før møteinnkalling: 
 

• Kari Sveen orienterte om søknad om endring, alternativ 2 røyrgatetrase for Memurubu 
Kraftverk. Det skal vera synfaring til Memurubu den 25. juni med båt frå Gjende 09.30 
og retur tilbake om ettermiddagen. Dersom nokon frå styret ynskjer å delta på 
synfaringa, må dei gje beskjed til Kari Sveen 
  

• Kari Sveen orienterte om sak i Gjendebu som gjeld nedgraving av tett tank. Tiltaket 
gjeld toalettløysing for styrar og tilsette. 

 

Vedtak 

 
1. Nasjonalparkstyret tok saka til orientering. 

  
2. Sakene som gjeld alternativ røyrgatetrase for Memurubu Kraftverk og toalettløysing for 

styrar og tilsette i Gjendebu kan handsamast ved e-postmøte. Det blir sendt 
møteinnkalling med saksutgreiing og svarfrist. 

 
 
 
 

ST 29/2024 Eventuelt 

Saksprotokoll i Nasjonalparkstyret for Jotunheimen og Utladalen - 
11.06.2024  

 

Behandling 

Nasjonalparkstyret diskuterte behov for revisjon av verneforskrifta for Utladalen 
landskapsvernområde, med tanke på dei gamle vegreglane for Vettisvegen som det er vist til 
direkte i verneforskrifta. 
  
 

Vedtak 

Forvaltarane følgjer opp saka i samråd med styreleiar.  


